
				এই পাতাটির মুদ্রণ সংশোধন করা প্রয়োজন। 
Վ,8 Հ মোহন অমনিবাস
মোহন একমুহূর্ত চিত্তা করিল; পরে একখানি চেক পূরণ করিয়া অফিসারের হাতে দিল। অফিসার চেকের অঙ্ক দেখিয়া কিছু সময় বিস্ময়ে হতবাক হইয়া রহিলেন, পরে মোহনের সহিত করমর্দন করিতে করিতে কহিলেন, “ধন্যবাদ, অসংখ্য ধন্যবাদ, মিঃ মিটার। আপনি যে এতখানি পরোপকারী, একখানি ফরোয়ার্ড, আপনি যে দশখানা বক্সই গ্রহণ করবেন, আমাদের উন্মাদ কল্পনাও ধারণা করতে পারে নি। ধন্যবাদ, আবার ধন্যবাদ।” মোহন লজ্জিত হাস্যে কহিল, “এইটুকুর জন্য মিথ্যে আপনি উতলা হচ্ছেন।” এই বলিয়া বিলাসের দিকে চাহিয়া কহিল, “চা নিয়ে আয়।”
বিলাস বাহির হইয়া গেলে মোহন পুনশ্চ কহিল, “আর পাঁচ মিনিট অপেক্ষা করুন। আপনাকে একটু চা খাইয়ে ছেড়ে না দিলে, আমার স্ত্রী অত্যন্ত দুঃখিত হবেন মিঃ...” । “বাসু।” অফিসার কহিলেন, “আমার নাম হরমোহন বাসু, মিঃ মিটার। উত্তম পাঁচ মিনিট কেন, আমি এখন পাঁচটা ঘণ্টাও আপনার সঙ্গে অতিবাহিত করতে পারি।”
মোহন ধীর স্বরে কহিল, “সাধারণ সংবাদ কি বলুন ?” অফিসার আগ্রহভরে কহিলেন, “আজকার সংবাদ-পত্র পড়েছেন।” মোহন কহিল, “পড়েছি।” মিঃ বাসু কহিলেন, “আপনি নিশ্চয়ই দস্য-রাজ মোহনের নাম শুনেছেন? তার মাথার দাম পঞ্চাশ হাজার নির্ধারিত হয়েছে, দেখেছেন?”
মোহন হাসিয়া কহিল, “দেখেছি। ভেবেছি, আপনাদের মধ্যে কোন একজন এবার কিছু টাকা মারবে।”
“আমাদের মধ্যে?” মিঃ বাসু মুখ বিকৃত করিয়া কহিলেন, “আপনি ক্ষেপেছেন, মিঃ মিটার ? মিঃ বেকারের মত, স্যানিয়েলের মত ব্যক্তি যার হাতে নাজেহাল হ’য়ে জগতের সামনে অপদস্থ হয়েছেন, সেই তাকে কেউ ধরবে, আর যে কেউ বিশ্বাস করুন আমি করি না, মিঃ মিটার। ধরতে তো কেউ সক্ষম হবেই না, উপরন্তু আমাদের গেল কাজ বেড়ে।” মোহন কহিল, “বুঝলাম না তো। তাকে কেউ ধরুক না ধরুক ভিন্ন কথা, কিন্তু আপনাদের কাজ বাড়বে কোন পথে ? ー。
لات څ.)
অফিসার হাসিয়া উঠিলেন। কহিলেন, “দেখুন আপনারা বাইরে থেকে অনেক কিছুই জানেন না। আপনারা ধারণা করতে পারেন না যে আজ প্রাতে কাগজে গ্রেফতারের বিজ্ঞাপন বা’র হবার সঙ্গে সঙ্গে সেন্ট্রাল গভর্নমেন্টের সিআই-ডি বিভাগ থেকে যে গুপ্ত আদেশ পেয়েছি, তাতে সিমলার বাসিন্দা, ভ্রমণকারী এবং যারা প্রত্যহ আসছেনযাচ্ছেন তাদের প্রত্যেকের সম্বন্ধে নিঃসন্দেহ হতে হবে। বলুন তো এটা কি সহজ কাজ হ’ল ? -
মোহন বিস্মিত হইয়া কহিল, “নিশ্চয়ই না। কিন্তু এমনি আদেশ কি প্রত্যেক শহরে গেছে ?”
“নিশ্চয়ই। নইলে এতো বড়ো দেশ থেকে মোহনের মত একটি ব্যক্তিকে কেউ খুঁজে বার করতে পারে, এমন কথায় আমার শ্রদ্ধা আসে না, মিঃ মিটার। কিন্তু এত সাবধান হয়েও অবশেষে দেখা য়াবে, আমরা সফল হইনি।” এই বলিয়া মিঃ বাসু সলজ্জ হাস্যে রঞ্জিত হইলেন।

